
Традыцыйна, па-бандыцку
Прайшла "зачыстка" акцыі салідарнасьці ў Менску

Кампраміс 
з рэжымам 
Лукашэнкі 
немагчымы...
Еўрапарламент запросіць у Еў-

ранэст 10 назіральнікаў ад бела-
рускай апазіцыі і грамадзянскай 
супольнасьці. Такое меркавань-
не было агучанае старшынёй Еўра-
парламента Ежы Бузекам падчас яго 
прэс-канферэнцыі ў Варшаве.

"Мы прынялі рашэньне, што ў 
 працы міжпарламенцкага аб'яднань-
ня з боку Беларусі ня будуць удзельні-
чаць дэпутаты беларускага пар-
ламенту. У нас ёсьць дэлегаты ад 
парламентаў Украіны, Малдовы, 
Грузіі, Азербайджану і Арменіі. Ад 
Беларусі будуць удзельнічаць прад-
стаўнікі грамадзкіх аб'яднаньняў і 
апазіцыі. У нас была кампрамісная 
прапанова, якая выглядала наступ-
ным чынам: Беларусь прадстаўляе 
5 прадстаўнікоў ад парламенту і 5 
ад грамадзкіх арганізацыяў. Але ў 
сітуацыі такога ціску на апазіцыю і 
грамадзкія арганізацыі кампрамісная 
прапанова ня можа быць прынятая", 
– заявіў Ежы Бузек.

Адзначым, што ў бліжэйшым 
часе ў Беларусь накіруецца дэлега-
цыя Еўрапарламенту. Сярод іншых 
пытаньняў яна будзе выпрацоўваць 
пазіцыі адносна ўдзелу белару-
скай дэлегацыі ў Еўранэсьце. Гэ-
тае ра шэньне Еўрапарламенту пра-
каментаваў еўрадэпутат ад польскай 
партыі "Права і справядлівасьць" 
Конрад Шыманьскі:

"Гэта нашая ранейшая пазіцыя, – 
сказаў ён. – Мы ніколі не прызнавалі, 
што ў Беларусі парламенцкія выбары 
прайшлі сумленна. Таму няма ўмоваў, 
каб запрашаць у Еўрапарламент 
дэпутатаў, абраных такім чынам. Па-
куль ня будзе сумленных выбараў 
у Беларусі, да таго часу няма сэнсу 
эксьперыментаваць з запрашэнь-
нем асобаў, якія не зьяўляюцца рэ-
прэзентатыўнымі".

Нагадаем, што ў апошні час у Бе-
ларусі ўзмацніліся рэпрэсіі супраць 
Саюзу палякаў. Людзей, якія змага-
юцца за права заставацца незалеж-
най арганізацыяй, арыштоўваюць, су-
праць іх узбуджаюцца крымінальныя 
справы, пішуцца паклёпніцкія арты-
кулы ў афіцыйнай прэсе, па ўсёй 
краіне канфіскуюцца Польскія дамы, 
якія належаць ім.

Толькі за адзін тыдзень у Бе-
ларусі былі жорстка разагнаныя тры 
мірныя акцыі апазіцыі. Іх ўдзельні -
каў арыштоўвалі і зьбівалі.

16 лютага на Кастрычніцкай плош-
чы Менску прайшла мірная акцыя са-
лідарнасьці з арыштаванымі лідэрамі 
Саюзу палякаў Беларусі Анджэем Пачо-
бутам, Ігарам Банцарам, Мечыславам 
Яськевічам і беларускімі палітвязьнямі 
Мікалаем Аўтуховічам, Уладзімірам 
Асіпенкам, Арцёмам Дубскім. Задоўга да 
пачатку акцыі плошча была запоўненая 
супрацоўнікамі АМАПу ў цывільным. 
Тут жа стаялі міліцэйскія аўтобусы. У 
журналістаў, якія прыйшлі асьвятляць ак-
цыю, амапаўцы ў цывільным патрабавалі 
паказаць дакументы, не паказваючы пры 
гэтым сваіх пасьведчаньняў.

Як толькі на плошчы зьявілі ся ўдзель -
нікі акцыі – пачалася "зачыстка". Акты-

вістаў апазіцыі, якія падыходзілі на плош-
чу, адразу ж арыштоўвалі і з ужываньнем 
сілы зацягвалі ў аўтобусы, якія стаялі 
тут жа. Зьбіваючы, людзей цягну лі про-
ста па сьнезе. Арышты адбываліся і на 
прасьпекце Не залежнасьці, калі людзі 
выходзілі з метро, аўтобусаў і маршрут-
ных таксі.

Пры гэтым супрацоўнікі АМАПу не 
давалі журналістам здымаць сілавы 
захоп дэманстрантаў. Журналістам 
закрывалі камеры рукамі, іх штурхалі, 
зьбівалі і ламалі апаратуру. Амапаўцы 
ў цывільным паводзілі сябе традыцый-
на па-бандыцку, не паказваючы ніякіх 
дакументаў. На пытаньні, хто яны такія, 

    (Працяг на стар. 6)

Менск, 16 лютага 2010 году.

Тэрмін сьледзтва падоўжаны
Дырэктара Дому польскага ў Івянцы Тэрэзу Собаль і бухгалтарку Раму-

альду Мірон 24 лютага дапыталі ў Валожынскім райаддзеле міліцыі. Наго-
дай для гэтага стала справа 2004 году, паводле якой актывістка непрызнана-
га беларускімі ўладамі Саюзу палякаў на Беларусі "злоўжывала службовым 
становішчам". Старшыня сьледчага аддзелу Валожынскага РУУС падчас до-
пыту прапанаваў Тэрэзе Собаль закрыць крымінальную справу з прычыны 
тэрміна даўнасьці. Але спадарыня Собаль хоча, каб прычынай для гэтага 
стала адсутнасьць складу злачынства, бо пагадзіцца на "тэрмін даўнасьці", 
значыць прызнаць сваю віну, якой, паводле меркаваньня сяброў Саюзу 
палякаў, няма. Паводле яе словаў, справа была заведзеная з парушэньнем 
тэрміну даўнасьці, які мінуў у канцы 2009 году. А пастанову аб узбуджэньні 
крымінальнай справы Тэрэзе Собаль уручылі толькі 5 студзеня сёлета.

Такім чынам, тэрмін сьледзтва падоўжаны.  

Як паведаміла намесьнік старшыні 
неафіцыйнага Саюзу палякаў у Бе-
ларусі (СПБ) Анжаліка Арэхва, лі-
дэр саюзу Анжаліка Борыс і восем 
актывістаў гэтай арганізацыі затры-
маныя міліцыяй 17 лютага. Гэта 
адбылося каля поўдня. Актывісты 
арганізацыі накіроўваліся ў суд Вало-
жынскага раёну (Менская вобласьць), 
каб падтрымаць кіраўніка Івянецкай 
арганізацыі СПБ Тэрэзу Собаль. Спа-
чатку Анжаліка Борыс і дзьве актывісткі 
аб'яднаньня, якія яе суправаджалі, 
разам з кіроўцам аўтамабіля былі за-
трыманыя ў раёне Ліды (Гарадзенская 
вобласьць), астатнія пяцёра сяброў 
СПБ – недалёка ад Валожыну.

Кіраўнік СПБ перасела ў іншы 
аўтамабіль і працягнула шлях у 
Валожын. Аднак на ўезьдзе ў го-
рад аўтамабіль з Анжалікай Борыс 
быў зноў спынены машынай ДАІ. 
Тады кіраўнік Саюзу палякаў вы-
йшла з аўтамабіля і пайшла ў го рад 
пешшу. Жанчыну дагнаў аўтобус, з 
яго выскачылі невядомыя людзі ў 
цывільным, адштурхнулі журналістаў, 
якія ішлі разам з Борыс, сілай зацяг-
нулі кіраўніка СПБ у машыну і па-
везьлі. Анжаліку Борыс адвезьлі ў 
Валожынскі РАУС і вызвалілі толькі 
па патрабаваньні польскага кон-
сула. Яна змагла прыйсьці на суд 
над Тэрэзай Собаль. Гэта ўжо дру-
гое за апошні час масавае затры-
маньне актывістаў неафіцыйнага 
СПБ. 15 лютага ў розных гарадах 
Беларусі былі затрыманыя каля 40 
актывістаў і кіраўнікоў арганізацыі. 
За арганізацыю мітынгу ў Гародні 10 

Лідэры Саюзу палякаў Анджэй 
Пачобут, Мечыслаў Яскевіч і Ігар 
Банцар 20 лютага выйшлі на волю. 
Яны былі асуджаныя 15 лютага 
на пяць сутак адміністрацыйнага 
арышту судом Ленінскага раёну 
Гародні за арганізацыю 10 люта га 
ў гэтым абласным цэнтры мітынгу 
ў падтрымку Івянецкай арганізацыі 
незарэгістраванага СПБ, якая патра-
піла пад ціск ўладаў.

Свой арышт Анджэй Пачобут 
лічыць абсалютна незаконным: "На 
судзе па маёй справе сьведкамі былі 
толькі супрацоўнікі міліцыі, ніводнага 
сьведкі абароны не выклікалі. Я 
тлумачыў, што мы апынуліся ў та-

Польскі дом усё ж канфіскавалі

лютага Анжаліка Борыс была аштра-
фаваная на 30 базавых велічыняў (1 
млн. 50 тыс. рублёў), Анджэй Пачобут, 
Ігар Банцар і Мечыслаў Яскевіч асу-
джаныя на пяць сутак арышту.

17 лютага ў судзе Валожынскага 
раёну праходзіла паседжаньне па гра-
мадзянскай справе лідэра Івянецкай 
арганізацыі неафіцыйнага СПБ Тэрэ-
зы Собаль. Яна абвінавачвалася ў за-
хопе Дому польскага ў Івянцы. Пазоў 
у дачыненьні да Собаль падаў стар-
шыня афіцыйнага СПБ Станіслаў Ся-
машка. Абедзьве арганізацыі прэтэн-
дуюць на Дом польскі ў Івянцы. У су-
дзе прысутнічалі консулы, прадстаўнікі 
амбасады Польшчы, трое сяброў 
івянецкага Саюзу палякаў, а таксама 
прадстаўнікі дзяржаўных тэлеканалаў. 
Падтрымаць Тэрэзу Собаль сабрала-
ся каля 20 чалавек, але на судовае па-
седжаньне нікога з іх не пусьцілі. Праз 

15 хвілінаў пасьля пачатку судовага па-
седжаньня з залы суда выйшаў польскі 
консул Марэк Новак і паведаміў, што 
на паседжаньні засталіся толькі Та-
рэза Собаль з адвакатам Галіевым, 
сьведкі з боку старшыні праўладнага 
Саюзу палякаў С. Сямашкі. З залы 
выдалілі дзяржаўных журналістаў. 
Консул накіраваўся ў Валожынскі 
РУУС, каб вызваліць затрыманую па 
дарозе А. Борыс. Аднак кіраўніка СПБ, 
як і польскага консула Марэка Нова  ка, 
на працэс не пусьцілі і не дазволілі 
 А. Борыс выступіць сьведкам. Працэс 
у Валожынскім судзе скончыўся на ка-
рысьць праўладнага Саюзу палякаў. 
Польскі дом перайшоў пад яго юрыс-
дыкцыю, знаходжаньне ў ім Тэрэзы 
Собаль прызналі незаконным. Адва-
кат Галіеў заявіў, што рашэньне суда 
незаконнае: "Мы будзем падаваць 
пратэст, для гэтага ёсьць 10 дзён".

кой сітуацыі, што былі вымуша-
ныя выйсьці на мірную акцыю, каб 
абараніць свае правы, але судзьдзя 
Ксенія Стасюкевіч гэтага не ўлічыла, 
яе гэта не цікавіла. Яна разгледзе-
ла справу фармальна: парушаны 
артыкул КоАП – у турму. Усе пры-
суды ў дачыненьні да нас былі, як 
пад капірку. Рэпрэсіі супраць Саю-
зу палякаў працягваюцца. Чытаю 
зараз афіцыйныя СМІ, той бруд, які 
яны на нас выліваюць, і разумею, 
што рэпрэсіі будуць працягвацца. 
Ніякіх высноваў з сітуацыі 2005 году 
беларускія ўлады не зрабілі. Мы хо-
чам, каб нашае аб'яднаньне магло 
працаваць легальна і само выбіраць 

"Рэакцыя на рэпрэсіі – мабілізацыя"
сабе кіраўніцтва. Высьвятляецца – 
гэта занадта шмат", – кажа актывіст 
СПБ.

Падчас арышту лідэраў Саюзу 
палякаў у Менску і іншых гарадах 
Беларусі дэмакратычная апазіцыя 
праводзіла акцыі салідарнасьці з 
імі.

"Мы вельмі ўдзячныя ўсім, хто 
быў салідарны з намі, усім белару-
сам. Я сам у 90-я гады ўдзельнічаў 
у шматлікіх акцыях пратэсту су-
праць рэжыму Лукашэнкі, і я вельмі 
ўдзячны, што беларусы сёньня вы-
ходзяць у нашую падтрымку. Сёнь-
ня парушаюцца правы ўсіх нас. Гэта 
не этнічны канфлікт, а грамадзянскі. 
Беларускія ўлады душаць розныя 
грамадзкія арганізацыі. Прастора 
свабоды настолькі звузілася, што 
нават арганізацыі нацменшасьцяў 
патрапілі "пад раздачу". Нас лічаць 
небясьпечным прыкладам таго, 
што можна ваяваць за свае пра-
вы і рабіць гэта небеспасьпяхо-
ва. Нашая арганізацыя загарта-
валася і стала мацней. Улады ня 
ўлічваюць, што  рэакцыя на рэпрэсіі 
– гэта мабілізацыя. І гэта адбыва-
ецца сёньня з намі. Палітыка ціску 
на Саюз палякаў не дала ніякага 
выніку", – заявіў Анджэй Пачобут.

Анжаліка Борыс на дарозе пад Валожынам.

– Спадар Алесь! Апошнія па дзеі  
грамадзка-палітычнага жыцьця ў 
Беларусі і рэакцыя на іх уладаў не-
пакояць многіх грамадзянаў і, зра-
зумела, найперш праваабаронцаў. 
Ці праглядаюцца за жорсткімі 
дзеяньнямі беларускіх сілавікоў 
нейкія тэн дэнцыі, альбо гэта про-
ста выпадковыя зьявы?

– На жаль, песімістычныя праг-
нозы правабаронцаў, якія прагучалі 
напрыканцы мінулага году, рэаль-
на пачынаюць збывацца. Яшчэ 
два месяцы таму я казаў, што існуе 
вялікая верагоднасьць пагаршэнь-
ня ўзаемаадносінаў паміж грама-
дзянскай супольнасьцю і беларускімі 
ўладамі найперш з прычыны двух 
вялікіх нацыянальных кампаніяў, 
якія прыпадаюць на 2010 год: адна 
з якіх –  выбары ў мясцовыя Саве-
ты, другая – прэзідэнцкія выбары, 
падрыхтоўка да якіх пачнецца ўжо 
сёлета. Як паказвае папярэдні дось-
вед "падрыхтоўкі" ўладаў да падоб-
ных кампаніяў – такія этапы супра-
ваджаюцца шырокамаштабнымі 
рэпрэсіямі актыўных грамадзянаў па 
розных накірунках. Становіцца бач-
на, што існуе пэўны план, згодна з 
якім пад жорсткі прэсінг дзяржавы 
чарговы раз падпадаюць грамадзкія 
арганізацыі, незалежныя прафсаю-
зы, сродкі масавай інфармацыі.

На пачатку гэтага году мы адзна-
чылі разгон некалькіх мірных не-
шматлікіх акцыяў, якія праводзіла 
моладзь: 14 лютага, дзень закаха-
ных і Дзень салідарнасьці 16 люта-
га. Мы бачым ціск на Саюз палякаў 
Беларусі, наступ на які, дарэчы, быў 
распачаты яшчэ перад папярэднімі 
прэзідэнцкімі выбарамі ў 2005 годзе, 
калі Саюз палякаў быў штучна рас-
колаты на дзьве арганізацыі.  З тых 
часоў непрызнаная ўладамі част-
ка саюзу палякаў, якая аб’ядноўвае 
найбольш актыўных і незалежных 
прадстаўнікоў польскай нацыяналь-
най меншасьці, спрабуе адстаяць 
свае правы, сваю годнасьць і тую 
частку маёмасьці, якая яшчэ заста-
лася за імі. Характэрным выгля дае 
нядаўні скандал вакол польска га 
дому ў Івянцы, які паказаў цалкам ва-
рожае стаўленьне беларускіх уладаў 
да непрызнанай арганізацыі.

Таксама неабходна адзначыць 
актыўную і пасьлядоўную практы-
ку нерэгістрацыі няўрадавых ар-
ганізацыяў і палітычных партыяў, 
якой улады цьвёрда прытрымлівалі-
ся ў 2009 годзе.  Ужо спачатку 2010 

году атрымалі канчатковую адмо-
ву ў рэгістрацыі ў Вярхоўным су-
дзе Беларуская хрысьціянская дэ-
макратыя, у Мінюсьце – Асамблея 
няўрадавых арганізацыяў і прафса-
юз прадпрымальнікаў "Разам". 

Мы фіксуем беспрэцэдэнтны 
ціск на прэсу, на незалежных жур-
налістаў, якія спрабуюць асьвят-
ляць падзеі грамадзкага жыць-
ця ці акцыі, якія адбываюцца ў 
Беларусі. Бачна жаданьне ўладаў 
не дапусьціць правядзеньня мірных 
маніфестацыяў і акцыяў. Апроч 
разагнаных у Менску акцыяў, мож-
на прыгадаць нядаўнія арышты 
прадстаўнікоў польскай меншасьці 
ў Гародні – намесьніка старшыні Са-
юзу палякаў, прэс-сакратара і сябра 
рады гэтай арганізацыі, пакарань-
не вялікім штрафам старшыні не-
прызнанага уладамі Саюзу палякаў 
Анжалікі Борыс за правядзень-
не мірнага мітынгу, які адбыўся ў 
Гародні якраз з прычыны ціску на 
актывістаў гэтай арганазацыі.

– Але чаму ўлады так жор-
стка ставяцца да звычайнай 
недзяржаўнай арганізацыі, пры 
гэтым выкарыстоўваючы неа-
дэкватныя метады перасьледу 
яе сяброў? У чым дзяржава ба-
чыць небясьпеку з боку непрыз-
нанага ж імі Саюзу палякаў? 

– Што датычыцца пагрозы з боку 
польскай нацыянальнай меншасьці 
для дзяржавы – дык ня ведаю, якія 
таемныя разьлікі маюцца ў наша-
га КДБ, складаецца ўражаньне, што 
яны паўсюль шукаюць нейкую не-
бясьпеку, але рэальна трэба памя-
таць, што мы жывем зусім у іншым 
часе, на календары – 21 стагодзь-
дзе. Сёньня любая разумная і ра-
цыянальная дзяржава стварае спры-
яльныя ўмовы для разьвіцьця на-
цыянальных меншасьцяў, бо гэта 
такія ж самыя грамадзяне, як і ўсе 
астатнія, яны плоцяць аднолькавыя 
падаткі, яны маюць права на куль-
турнае і нацыянальнае разьвіцьцё, 
на адукацыю на роднай мове, яны 
зьяўляюцца зарукаю добрых ста-
сункаў з іхняй роднай краінаю. А ў 
Беларусі мы бачым адваротны пра-
цэс. Адбываецца ўціск ня толькі на-
вучаньня на беларускай мове, (коль-
касьць вучняў у беларускіх школах з 
году ў год няўхільна і імкліва скара-
чаецца), але гэта датычыць і выву-
чэньня польскай мовы ў дзяржаў ных 
школах, я ўжо не кажу пра ўкраін-
скую ды іншыя мовы нацыяналь-

ных меншасьцяў у Беларусі. Напры-
клад, у мінулым годзе на Гарадзенш-
чыне шмат у якіх школах польская 
мова была пераведзеная з абавяз-
ковага прадмету на факультатыўнае 
навучаньне, што рэзка зьменшы-
ла колькасьць дзяцей, якія навед-
ваюць такія заняткі. Гэта мы лічым 
няправільным. Па-першае, у сумеж-
ным з Польшчаю рэгіёне вывучэньне 
польскай мовы было б карысным для 
ўсіх, а ня толькі для дзяцей з польскіх 
сем’яў. Відавочна, што гэта ў персь-
пектыве паспрыяла б эканамічнай 
канкурэнтаздольнасьці ўсяго гара-
дзенскага рэгіёну. Па-другое, не му-
сіць дзяржава аніякім чынам ціснуць 
на меншасьці, наадварот, паводле 
ўсіх міжнародных дамоўленасьцяў, 
падпісаных Беларусьсю, яна павінна 
ім дапамагаць. Але, на жаль, у нас 
адсутнічае дзяржаўная канцэпцыя 
ўзаемаадносінаў паміж дзяржавай і 
нацыянальнымі меншасьцямі. Ёсьць 
закасьцянелы камітэт па справах 
рэлігіяў і нацыянальнасьцяў пры 
Саўміне, які ачольвае таварыш Гу-
ляка з ягонымі савецкімі метадамі 
і падыходамі, галоўная задача яко-
га, падаецца, складаецца ў тым, 
каб "не пушчаць!". Ну і зразумела, 
ёсьць КДБ, якое спрабуе ўсунуць 
свае два пальцы ў любыя грамадзкія 
ініцыятывы і, я перакананы, такса-
ма спрычыніўся  да расколу Саю-
зу палякаў Беларусі. Вось і ўся на-
цыянальная палітыка. Русіфікацыя 
беларусаў, палякаў, яўрэяў ды іншых 
адбываецца ў Беларусі вось ужо бо-
лей за 200 гадоў. І гэтыя ўлады ў на-
цыянальным пытаньні такія ж зака-
рэлыя, як былыя царскі і савецкі рэ-
жымы.

– Вяртаючыся да тэмы паль-
цаў… Абвешчаны прысуд па 
спра   ве віцебскага актывіста 
Алега Сургана, які атрымаў 6 
месяцаў турмы і вялікі штраф 
па абвінавачань ні ў хуліганстве, 
а менавіта за тое,  што нібыта 
ўкусіў за палец міліцыянта. Ці 
прысутнічае тут палітычны 
 перасьлед? 

    (Працяг на стар. 7)

Масавыя затрыманьні і арышты прадстаўнікоў непрызнанага 
Саюзу палякаў, нервовае стаўленьне супрацоўнікаў міліцыі 
да працы журналістаў, суды і абвінавачаньні ў хуліганстве
грамадзкіх і палітычных актывістаў маюць пад сабой 
канкрэтныя прычыны, якія ўлада спрабуе прыхаваць 
за дэмагагічнымі разважаньнямі аб правах і свабодах 
чалавека. Гэтыя прычыны называе віцэ-прэзідэнт 
Міжнароднай федэрацыі правоў чалавека, старшыня 
праваабарончага цэнтру "Вясна" Алесь БЯЛЯЦКІ 
ў інтэрв'ю з нашым карэспандэнтам.

Алесь БЯЛЯЦКІ: 

"Міліцыя стала карным органам"

Алесь БЯЛЯЦКІ.

№4 (265)

Асноўная актыўнасьць мінулага 
тыдня выбарчай кампаніі датычы-
лася падачы ў адпаведныя акруго-
выя і тэрытарыяльныя камісіі заяваў 
аб рэгістрацыі ініцыятыўных групаў 
па вылучэньні прэтэндэнтаў у кан-
дыдаты. Тыдзень адзначыўся так-
сама актыўным абмеркаваньнем 
рашэньняў мясцовых выканкамаў 
аб вызначэньні месцаў, дзе заба-
ронена  пікетаваньне з мэтай збору 
подпісаў, і месцаў для правядзеньня 
агітацыйных мерапрыемстваў у пад-
трымку кандыдатаў.  

Ініцыятыўныя групы: падача 
дакументаў і рэгістрацыя

Згодна з Каляндарным планам, з 
14 па 18 лютага асобы, якія мелі намер 
вылучыцца кандыдатамі ў дэпутаты 
шляхам збору подпісаў грамадзянаў, 
падавалі ў адпаведныя тэрытары-
яльныя і акруговыя камісіі заявы аб 
рэгістрацыі сваіх ініцыятыўных групаў 
і сьпісы сяброў ініцыятыўных групаў. 
Гэты працэс праходзіў даволі актыўна 
па ўсёй краіне, і па зьвестках, якія са-
кратар ЦВК Мікалай Лазавік агучыў 
БелТА, усяго было пададзена 16 873 
такіх заяваў. Сярод прэтэндэнтаў, 
якія вырашылі зьбіраць подпісы 
выбаршчыкаў з мэтай свайго вылу-
чэньня, нямала партыйцаў, з іх: ся-
бры КПБ – 111 чалавек, 71 сябра 
Партыі БНФ, 60 – АГП, БСДП (Г) 
– 30, 25 сяброў Беларускай аграр-
най партыі, столькі ж сяброў партыі 
левых "Справядлівы сьвет", па 3 
Партыі зялёных і Беларускай сацыял-
дэмакратычнай Грамады, па 2 ся-
бры ЛДП і Беларускай сацыяльна-
спартыўнай партыі.

Рэгістрацыя ініцыятыўных групаў 
адбывалася на працягу пяці дзён 
пасьля падачы заяваў і завяршыла-
ся 23 лютага. У сталіцы дакументы 
на рэгістрацыю ініцыятыўных групаў 
былі пададзены ва ўсіх выбарчых 
акругах. Па інфармацыі назіральні-
каў, па Менску былі зарэгістраваныя 
ўсе ініцыятыўныя групы прэтэндэн-
таў у кандыдаты, якія падавалі за-
явы, і ніякіх праблемаў падчас 
рэгістрацыі не ўзьнікала. Усяго 
зарэгістравана 261 ініцыятыўная 
група, у склад якіх увайшлі 32 сябры 
палітычных партыяў.   

На працягу тыдня "Праваабарон-
цы за свабодныя выбары" атрымлівалі 
інфармацыю адносна дадзенага эта-
пу выбарчай кампаніі і з рэгіёнаў. У 
Жлобінскім раёне былі пададзены за-
явы на рэгістрацыю 13 ініцыятыўных 
групаў па вылучэньні прадстаўнікоў  дэ-
макратычных партыяў: 9 ініцыятыўных 
групаў маюць намер вылучаць канды-
датамі ў дэпутаты сяброў партыі 
"Справядлівы сьвет" і 4 ініцыятыўныя 
групы будуць зьбіраць подпісы за вы-
лучэньне прадстаўнікоў АГП. Усе 
ініцыятыўныя групы прэтэндэнтаў, якія 

намерваюцца вылучацца ў Мазырс-
кі райсавет шляхам падачы збору 
подпісаў, былі зарэгістраваныя. У Ма-
зырскую раённую камісію паступіла 24 
заявы на рэгістрацыю ініцыятыўных 
групаў, сярод іх па адной ініцыятыўнай 
групе ад сяброў Партыі БНФ, АГП, Руху 
"За Свабоду", зарэгістравана таксама 
ініцыятыўная група палітжаўнера Фра-
нака Вячоркі ў Мазырскі райсавет па 
Станцыённай выбарчай акрузе № 25.

На Віцебшчыне заявы па рэ-
гістрацыі ініцыятыўных групаў па 
зборы подпісаў для рэгістрацыі 
кандыдатамі ў дэпутаты мясцовых 
Саветаў падалі прадстаўнікі такіх 
апазіцыйных структураў, як Партыя 
БНФ, БСДП (Грамада), АГП, Бела-
руская партыя левых "Справядлівы 
сьвет",  актывісты Руху "За Свабоду". 
У адным шэрагу з імі ў гэтым працэ-
се ўдзельнічаюць віцебскія актывісты 
незарэгістраванай Партыі БХД, якія 
пра явілі заўважную актыўнасьць. Так, 
хрысьціянскія дэмакраты Віцебскага 
рэгіёну прадаставілі ў сельскія, 
пасялко выя, раённыя, гарадзкія і 
аблас ную выбарчыя камісіі 46 заяваў 
па рэгістрацыі ініцыятыўных групаў, 
з якіх 17 у абласным цэнтры. Ад-
начасова і ў абласны, і раённыя 
(гарадзкія) Саветы дэпутатаў вылу-
чаюцца 8 актывістаў. 

Але не паўсюдна працэс рэгістра-
цыі ініцыятыўных групаў праходзіць 
пасьпяхова, фіксуюцца таксама і 
выпадкі адмоваў. Так, 19 лютага акру-
говая выбарчая камісія па Мазураўскай 
выбарчай акрузе №19 па выбарах у 
Гомельскі абласны савет дэпутатаў 
адмовіла ў рэгістрацыі ініцыятыўнай 
групы каардынатара Руху "За свабоду" 
па Гомельскай вобласьці Пятра Кузь-
няцова. Прычынай адмовы было на-
звана тое, што ў склад ініцыятыўнай 
групы ўваходзіць 21 чалавек, у той 
час калі Выбарчы кодэкс Беларусі ў 
да дзеным выпадку прадугледжвае 
колькасьць ад 3 да 10 чалавек. П. 
Кузьняцоў не пагадзіўся з рашэньнем 
акруговай камісіі і заявіў, што будзе аб-
скарджваць яго ў Цэнтрвыбаркаме. Ён 
нагадаў, што старшыня ЦВК Лідзія Яр-
мошына тлумачыла, што падставай 
для адмовы ў рэгістрацыі ініцыятыўнай 
групы ня можа быць перабольшаньне 
колькасьці сяброў ініцыятыўнай гру-
пы, яна можа быць не зарэгістравана 
толькі ў тым выпадку, калі колькасьць 
групы складае менш чым 3 чалавекі.

У Калінкавічах не зарэгістравалі 
ініцыятыўную группу па зборы подпісаў 
за вылучэньне кандыдатам у дэпута-
ты каардынатара па стварэньні Партыі 
БХД па Гомельскай вобласьці Тама-
ры Зайцавай. Жанчына мелася ісьці 
кандыдатам у дэпутаты раённага Са-
вету па Сасновай выбарчай акрузе 
№14, але пры запаўненьні дакументаў 
дапусьціла памылку – напісала не 
№14, а №12. На гэтай падставе 
ёй было адмоўлена ў рэгістра цыі 

ініцыятыўнай групы. "Такое рашэнь-
не я буду абавязкова абскарджваць 
у Гомельскую абласную выбарчую 
камісію", – падкрэсьліла Т. Зайцава. 
Разам з тым была зарэгістравана яе 
ініцыятыўная група па збору подпісаў 
за яе вылучэньне ў Гомельскі аблас-
ны савет дэпутатаў.

Ціск на прэтэндэнтаў і сяброў 
ініцыятыўных групаў

Інфармацыя, якая паступала пад-
час рэгістрацыі ініцыятыўных групаў 
прэтэндэнтаў у кандыдаты, паказа-
ла, што ў рэгіёнах гэты працэс не 
ішоў бесьперашкодна. Назіральнікамі 
зафіксаваныя факты звальненьняў 
з працы людзей, якія выказалі жа-
даньне балатавацца ў дэпутаты, 
"апрацоўкі" сябраў ініцыятыўных 
групаў прадстаўнікамі мясцовай вер-
тыкалі. У выніку некаторыя людзі 
адмаўляліся ад працы ў ініцыятыўных 
групах прэтэндэнтаў у кандыдаты, што 
зьяўлялася прычынай для нерэгістра-
цыі групаў у выбаркамах. Так, Астра-
вецкая раённая тэрытарыяльная вы-
барчая камісія па выбарах дэпутатаў 
раённага Савету адмовіла актывісту 
Астравецкай раённай арганізацыі 
АГП Івану Круку ў рэгістрацыі яго 
ініцыятыўнай групы, паколькі некалькі 
чалавек "адмовіліся" ўваходзіць у яе 
склад. Як высьветлілася, такое ра-
шэньне гэтыя людзі прынялі пад 
ціскам сяброў выбаркаму Зямніцкага 
М. В. і Валейкі Т. Н., якія зьяўляюцца 
службовымі асобамі. А ў Баранавічах 
сябра Аргкамітэту па стварэньні Партыі 
"Беларуская хрысьціянская дэмакра-
тыя" Аляксандр Кабяк быў звольнены з 
працы на наступны дзень пасьля таго, 
як падаў дакументы на рэгістрацыю 
сваёй ініцыятыўнай групы. 

Пра маштабную хвалю ціску на 
хрысьціянскіх дэмакратаў па ўсёй 
краіне заявіла кіраўніцтва Белару-
скай Хрысьціянскай дэмакратыі пад-
час прэс-канферэнцыі 18 лютага ў 
Менску. Запланавана было вылучыць 
па рэспубліцы каля трохсот чалавек 
ад БХД, але літаральна за некалькі 
тыдняў іх колькасьць значна паменшы-
лася пасьля запалохваньня і пагрозаў 
з боку ўладаў. Паўсюдна ідзе ціхі, не-
прыкменты ўціск, калі людзей пало-
хаюць стратай працы. Такія ж меры 
ўціску прымяняюцца і да студэнтаў, 
якіх пагражаюць выключыць з на-
вучальных установаў за ўдзел у вы-
барчай кампаніі. Так, калі 20-гадовая 
актывістка партыі Настасься Сотнікава 
наведалася ў Аршанскую гара дзкую 
выбарчую камісію, каб атрымаць 
пасьведчаньні для сяброў сваёй 
ініцыятыўнай групы, сябры гэтай камісіі 
спрабавалі адгаварыць яе ад удзелу 
ў выбарах. Дзяўчыну дакаралі тым, 
што яна не зьяўляецца сябрам БРСМ, 
што ёй маніпулююць апазіцыянеры, і 
што яна балатуецца дзеля атрымань-

Выбарчы марафон: 
падзеі, лічбы і тэндэнцыі

ня грошай. Гучалі пагрозы, што яна не 
ўладкуецца на працу, калі скончыць 
механіка-тэхналагічны тэхнікум, дзе 
цяпер вучыцца на апошнім курсе.

Пікеты ў шматлюдных месцах 
забароненыя
 
Вызначэньне месцаў, у якіх заба-

ронена правядзеньне пікетаў па збо-
ры подпісаў выбаршчыкаў для вылу-
чэньня кандыдатаў у дэпутаты мясцо-
вых Саветаў, зьяўляецца яшчэ адным 
новаўвядзеньнем у Выбарчы кодэкс. 
І, як паказвае практыка рэалізацыі гэ-
тай нормы заканадаўства мясцовымі 
ўладамі, кандыдаты аказаліся паз-
баўленыя магчымасьці нармальна 
працаваць з выбаршчыкамі. У роз-
ных рэгіёнах краіны дакументы з вы-
значэньнем месцаў, забароненых для 
пікетаваньня з мэтай збору подпісаў, 
маюць розныя назвы, але сэнсава яны 
амаль не адрозьніваюцца. Пад заба-
ронай аказаліся ўсе найбольш люд-
ныя месцы ў кожным населеным пунк-
це. У гэты пералік патрапілі тэрыто-
рыі арганізацыяў і прадпрыемстваў, 
якія   за бясьпечваюць жыцьцядзей-
насьць насельніцтва (чыгуначныя і 
аўтавакзалы, грамадзкі транспарт, 
прадпрыемствы вода-, цепла- і энерга-
забесьпячэньня, бальніцы, бібліятэкі, 
агульнаадукацыйныя ўстановы, уста-
новы гандлю і сувязі). Як правіла, 
 нельга зьбіраць подпісы на адлеглась-
ці менш за 50 метраў ад будынкаў 
прадстаўнічых, выканаўчых і распа-
радчых органаў, судоў, органаў праку-
ратуры, рэдакцыяў мясцовых  газетаў 
і тэлекампаніяў. Прычым паўсюдна 
да пераліку гэтых абмежаваньняў 
дадаюцца прыпіскі кшталту "з пры-
лягаючай тэрыторыяй". Як далё-
ка распасьціраюцца гэтыя "прыля-
гаючыя тэрыторыі", выканкамы  не 
ўдакладняюць, што пакідае маг-
чымасьці для розначытаньняў. А тлу-
стай кропкай напрыканцы такіх сьпісаў 
зьяўляецца пункт, што забараняе 
"месцы, у якіх у выніку правядзеньня 
збору подпісаў узьнікнуць перашкоды 
для руху транспарту і пешаходаў". 

Як адзначаюць назіральнікі, усе 
самыя шматлюдныя месцы, такім 
чынам, патрапілі пад забарону. На-
прыклад, у Брэсьце гэта вуліцы 
Леніна, Савецкая, Гогаля, Міцкевіча, 
Маскоўская, прасьпект імя П. М. Ма-
шэрава, бульвары Касманаўтаў і 
Шаўчэнкі, плошчы Свабоды і Леніна, 
сквер імя Н.Ф. Іконьнікава, тэрыторыя 
"Мемарыяльнага комплексу "Брэсц-
кая крэпасьць-герой". У Магілёве – 
найперш тры цэнтральныя плош-
чы гораду: Леніна, Арджанікідзе і 
Савецкая. Падобная сітуацыя і ў 
іншых буйных гарадах і мястэчках, 
а таксама ў сталіцы. Незалежныя 
назіральнікі пачалі абскарджваць 
гэтыя рашэньні. Так назіральнік ад 
ТБМ у Баранавіцкай гарадзкой вы-
барчай камісіі, праваабаронца Сяр-
гей Гоўша накіраваў скаргу пракуро-
ру гораду Баранавічы Палыку І. Л. У 
якасьці месца для правядзеньня пе-
радвыбарчай агітацыі ў горадзе вы-
значаны стары парк культуры і адпа-
чынку імя 50-годзьдзя УЛКСМ. Сяр-
гей Гоўша заяўляе, што адведзенае 

месца цалкам засыпана сьнегам. У 
старым парку няма пляцовак, дзе 
б людзі маглі стаяць і агітаваць за 
сваіх кандыдатаў, там наогул ніколі ня 
ходзяць людзі, і Баранавіцкаму гар-
выканкаму гэта добра вядома. Сяр-
гей Гоўша сьцьвярджае, што такія 
ўмовы агітацыі парушаюць правы 
грамадзянаў – як прэтэндэнтаў у кан-
дыдаты, так і выбаршчыкаў. 

На думку Сяргея Альфера, сьпе-
цыяліста ў галіне выбарчага права, 
сябра Менскай гарадзкой выбар-
чай камісіі, адпаведнасьць гэтага 
новаўвядзеньня выбарчаму праву і 
здароваму сэнсу наогул зьяўляецца 
пытаньнем дыскусійным. "У Мен-
ску гэта асабліва не перашкодзіць 
збору подпісаў, але ў дачыненьні 
да рэгіёнаў такі падыход створыць 
пэўныя цяжкасьці. Вызначэньне за-
бароненых для пікетаваньня месцаў 
прывядзе да зьніжэньня актыўнасьці 
насельніцтва, калі не зьвядзе гэтую 
актыўнасьць да нуля, – лічыць эксь-
перт. – Фактычна, гэта парушэнь-
не правоў кандыдатаў  на стасункі 
з грамадзянамі. Раней можна было 
зьбіраць подпісы выбаршчыкаў фак-
тычна ў любым месцы, калі гэта не 
замінала астатнім людзям. Зараз 
жа кандыдаты моцна абмежава-
ныя ў магчымасьцях, і гэта выразна 
ілюструе ступень "дэмакратычнага" 
настрою беларускай улады".

"Нарэзка" акругаў – 
з парушэньнем закону

У некаторых гарадах і мястэчках 
прэтэндэнты ў кандыдаты да апош-
няга задаваліся пытаньнем "дзе вы-
лучацца?". Сітуацыя няпэўнасьці 
выкліканая тым, што, па-першае, пад-
час "нарэзкі" выбарчых акругаў да-
пушчана шмат парушэньняў, а, па-
другое, мясцовыя газеты не сьпя-
шаюцца паведамляць пра зьме-
ны межаў акругаў і колькасьць іх 
выбаршчыкаў. Так, у апісаньнях вы-
барчых акругаў, якія былі надрукава-
ны ў газеце "Магілёўскія ведамасьці", 
выявілася шмат недакладнасьцяў. 
Прэтэндэнт у кандыдаты ў мясцо-
выя Саветы дэпутатаў, старшыня 
Ленінскай раённай арганізацыі БСДП 
(Г) Андрэй Дзьвігун вымушаны быў 
падаць скаргу ў гарадзкую выбар-
чую камісію. Межы акругі, па якой ён 
зьбіраецца балатавацца, да апошняга 
часу так і заставаліся невядомымі. 

Яшчэ адно з выяўленых распаў-
сюджаных парушэньняў зьвязана з 
невыкананьнем патрабаваньня зако-
ну адносна колькасьці выбаршчыкаў 
на акрузе. У артыкуле 15 Выбарча-
га кодэксу гаворыцца: "адхіленьне 
колькасьці выбаршчыкаў у выбарчай 
акрузе па выбарах дэпутатаў адпа-
веднага мясцовага Савету дэпутатаў 
ад сярэдняй колькасьці выбаршчыкаў, 
якія прыходзяцца на выбарчую акру-
гу па выбарах у дадзены мясцо-
вы Савет дэпутатаў, як правіла, ня 
можа перавышаць 10%". Больш за 10 
акругаў з 34 у Барысаўскім раёне ма-
юць адхіленьні ад усталяванага зако-
нам правіла. Адхіленьне колькасьці 
выбаршчыкаў больш за 10% ад ся-
рэдняй ёсьць у акругах №№ 1, 6, 7, 

9, 10, 13, 14, 22, 23, 26, 33. Прычым 
у некаторых акругах гэтыя адхіленьні 
вельмі значныя. Напрыклад, у акрузе 
№1 колькасьць выбаршчыкаў менш 
за сярэднюю больш чым на 20%. А ў 
Віцебскай вобласьці толькі ў адным з 
21 раёну (у Бешанковіцкім) акругі "на-
рэзаныя" без парушэньня закону. 

Інфармаванасьць 
насельніцтва 

Артыкул 13 Выбарчага кодэк-
су гарантуе галоснасьць падчас 
падрыхтоўкі і правядзеньня выбараў. 
Адным са шляхоў забесьпячэньня 
галоснасьці закон вызначае "інфар-
маваньне грамадзянаў", аднак у 
многіх рэгіёнах мясцовыя дзяржаўныя 
СМІ і афіцыйныя сайты выканкамаў 
не сьпяшаюцца ў гэтым накірунку. Так, 
напрыклад, у Гомельскай вобласьці на 
інтэрнэт-сайтах выканкамаў зьвесткі 
пра выбары ў сельскія Саветы зусім 
не прадстаўленыя, на іншых – вельмі 
нешматлікія. Напрыклад, на сайце 
Рагачоўскага райвыканкаму на ста-
ронцы "Заканадаўства" ёсьць толькі 
спасылка на ўказ аб прызначэньні 
выбараў і план іх правядзеньня, але 
самае патрэбнае – рашэньні мясцо-
вых органаў улады і раённай выбар-
чай камісіі – адсутнічаюць, старонка 
"Навіны выбарчай кампаніі" тут зусім 
пустая.

На ўсіх сайтах райвыканкамаў 
Магілёўшчыны створаны падразь-
дзелы, якія прысьвечаныя мясцовым 
выбарам. Некаторыя з іх падаюць 
інфармацыю аб утварэньні раённых 
камісіяў па выбарах дэпутатаў, а такса-
ма іх склад, іншыя абсалютна пустыя, 
а некаторыя проста інфармуюць, дзе 
знаходзіцца выбарчая камісія.

Па інфармацыі назіральнікаў, 
больш аптымістычна выглядае сі-
туацыя на Віцебшчыне. Тут уладамі 
задзейнічаны афіцыйныя сайты (21 
сайт раённых, 4 гарадзкіх і 1 аблас-
нога выканаўчых камітэтаў). На кож-
ным сайце ёсьць або разьдзел або 
банэр з назвай "Выбары ў мясцо-
выя Саветы дэпутатаў". На сай-
це Віцебскага аблвыканкаму такі 
разьдзел абнаўляецца паводле Ка-
ляндарнага плану арганізацыйных 
мерапрыемстваў па падрыхтоўцы і 
правядзеньні выбараў. Прадстаўле-
ная на сайце і статыстычная інфар-
мацыя ў выглядзе табліцаў. Аднак у ін-
фармацыі, якую выкладаюць на сайт, 
зьяўляюцца недакладнасьці і памылкі, 
хаця, як адзначаюць назіральнікі, гэ тыя 
недахопы апе ратыўна выяўляюцца і 
рэдагуюцца. Яны нават заўважаюць, 
што на сайце прысутнічае нейкі налёт 
дэмакратычнасьці, не ўласьцівы мяс-
цовым дзяржСМІ.

Якраз ацэньваючы ролю апошніх 
пры асьвятленьні правядзеньня вы-
барчых кампаніяў, старшыня ЦВК 
Лідзія Ярмошына заявіла, што "дзяр-
жаўныя СМІ маюць права на крыты-
ку апазіцыйных кандыдатаў падчас 
выбараў". Пры гэтым яна забылася 
дадаць, што такой жа крытыцы мо-
гуць падвяргацца і кандыдаты ад 
улады, каб забясьпечыць дэмакра-
тычны падыход і прадставіць усім 
роўныя ўмовы.

заяўлялі, што "проста мінакі". На 
пасьведчаньні журналістаў яны не 
зьвярталі ніякай увагі.

На плошчы прысутнічаў толькі 
адзін міліцыянт у форме, які аб-
вяшчаў у мегафон, што з 23 люта-

га ўступаюць у сілу зьмены ў КоАП, 
якія забараняюць расьпіваць піва 
ў грамадзкім месцы. І гэты адзіны 
супрацоўнік міліцыі ў форме ніяк 
не рэагаваў на напад невядомых у 
цывільным на людзей.

У 18.30 некалькі актывістаў "Еў-

ра пейскай Беларусі" змаглі выйсьці 
на плошчу з транспарантам, на якім 
былі напісаныя словы "За нашу і 
вашу свабоду!". Аднак іх адразу ж 
арыштавалі, адабраўшы расьцяж-
ку. 

"Сёньня беларускі рэжым чарго-
вы раз паказаў, на што ён здольны. 
Ён паказаў, што мірныя масавыя ме-
рапрыемствы ў Беларусі адбывац-
ца ня могуць, што людзі, якія вы-
казваюць сваю салідарнасьць, па-
рушаюць закон. Іх затрымліваюць, 
зьбіваюць, вырываюць з рук партрэ-
ты зьняволеных і палітыкаў. Не да-
юць працаваць прэсе. Парушаюцца 
правы нацыянальных меншасьцяў", 
– пракаментаваў гэтыя падзеі Артур 
Фінькевіч.

Арыштаваных дэманстрантаў 
даставілі ў Цэнтральны РУУС Мен-
ску. Там апазіцыянераў прымусілі 
стаяць тварам да сцяны, не рухаю-
чыся. Праз гадзіну, без складаньня 
пратаколаў, усе затрыманыя былі 
вызваленыя.

Традыцыйна, па-бандыцку
    (Пачатак на стар. 1)

26 лютага дэлегацыя Еўра пар-
ламенту правяла ў Менску сустрэ-
чы з кіраўніцтвам Цэнтрвыбаркаму 
і прадстаўнікамі шэрагу няўрадавых 
арганізацыяў і нацыянальных мен-
шасьцяў.

Еўрадэпутатаў у Цэнтрвыбар-
каме цікавіла, якія зьмены ўнесены 
ў выбарчае заканадаўства, як яны 
спрыяюць актывізацыі мясцовай вы-
барчай кампаніі і як будуць прымя-
няцца падчас прэзідэнцкіх выбараў. 
Пра гэта паведаміў сакратар ЦВК 
Мікалай Лазавік: "Дэлегацыю цікавілі 
пытаньні фармаваньня выбарчых 
камісіяў. Наколькі зьмены, унесеныя 
ў выбарчае заканадаўства, акты-
візавалі дзейнасьць палітычных 
пар тыяў і грамадзкіх аб’яднаньняў 
па вы лучэньні сваіх прадстаўнікоў 
у склад выбарчых камісіяў. Якім чы-
нам гэта паўплывала на працэдуру 
вылучэньня кандыдатаў у дэпута-
ты. Прадстаўнікоў Еўрапарламенту 
цікавілі пытаньні забесьпячэнь-
ня роўнага доступу да медыяў, 
магчымасьці правядзеньня сустрэ-
чаў з выбарўчыкамі, выкарыстань-
не фінансавых сродкаў. Кіраўнік 
дэлегацыі Еўрапарламенту Крысты-
ян Вігенін выказаў спадзяваньне, 
што такія сустрэчы будуць спрыяць 
вывучэньню рэальнай палітычнай 
карціны ў Беларусі, і ў выніку – 
збліжэньню Беларусі і Еўрасаюзу".

Каля трох гадзінаў працягвала ся 
сустрэча дэлегацыі Еўрапарламен-
ту з прадстаўнікамі няўрадавых 
арга  нізацыяў, дэмакратычных праф-
саюзаў і нацыянальных мен шась-
цяў. Не афіцыйны саюз палякаў 
прадстаўлялі Анджэй Пачобут і 
Тэрэза Собаль. Спадар Пачобут 

сказаў: "Я распавёў, як пачаўся 
канфлікт, якія былі дзеяньні беларус-
кіх уладаў супраць нашага грамад-
зкага аб’яднаньня. Для нас вельмі 
важна, што Еўрапарламентары з 
першых вуснаў маглі даведацца 
пра сітуацыю. Гэта якраз тыя людзі, 
якія будуць рыхтаваць рэзалюцыю 
па Беларусі, і важна, што наш пункт 
гле джаньня яны пачулі". 

Праваабаронца Уладзімір Лабко -
віч адзначыў, што ўсе сябры дэлега-
цыі даўно займаюцца беларускім 
пытаньнем і "правільна і адэкватна 
разумеюць сітуацыю ў Беларусі". 
Чаго чакаць ад гэтага візіту?  "Еўра-
парла мент павінен перайсьці да 
больш дакладнага прагаворвань-
ня таго, што ёсьць дыялог, які ця-
пер адбываецца з Беларусьсю. 
Вельмі важна, каб было зразуме-
ла, чым вымяраецца вынік гэта-
га дыялогу. І што ўлады Беларусі 
абавязаныя, калі яны далей жада-
юць гэтага дыялогу, прэферэнцыяў 
і паслабленьняў з боку ЕС, – яны 
павінны ня толькі катэгарычна, як 
мага хутчэй спыніць рэпрэсіі, якія 
пагоршыліся ў Беларусі за апошнія 
некалькі месяцаў, а яны павінны 
неадкладна распачаць працэдуру 
дэмакратызацыі краіны. Інакш гэты 
дыялог сам сябе дыскрэдытуе і на-
далей не прынясе выніку". 

У той жа дзень кіраўнік дэ ле-
га цыі Еўрапарламенту Крыстыян 
Вігенін сустрэўся з намесьнікам мі-
ністра замежных справаў Валеры-
ем Варанецкім, Аляксандрам Мілін-
кевічам і Жанай Літвіной. 

Пасьля сустрэчы з дэлегацыяй 
Еўрапарламенту Жана Літвіна рас-
павяла, што ў медыясферы Белару-

ская асацыяцыя журналістаў зьвяз-
вала надзеі з рэфармаваньнем і 
мадэрнізацыяй, але зараз усё больш 
расчараваньняў. Жана Літвіна вы-
казала занепакоенасьць, што СМІ 
падчас выбарчай кампаніі ня змо-
гуць выканаць свой прафесійны 
абавязак – даць у поўным аб’ёме 
інфармацыю, каб грамадзяне змаглі 
зрабіць правільны выбар. 

А потым у Нацыянальнай біб-
ліятэцы місія сустрэлася з кіраў-
нікамі сталых камісіяў Савету Рэс -
публікі Нінай Мазай і Палаты прад-
стаўнікоў Сяргеем Маскевічам. Мі-
сія прапаноўвала ўладам вядомы 
ўжо кампрамісны варыянт – пяць 
назіральнікаў ад апазіцыі плюс 
пяць прадстаўнікоў парламенту 
Беларусі. Пасьля сустрэчы кіраўнік 
дэлегацыі Крыстыян Вігенін заявіў, 
што прапано ва дэлегацыі не пры-
нятая ўладамі, яна лічыцца непры-
мальнай для парламенту Беларусі.

27 лютага місія Еўрапарламенту 
завяршыла сваю працу ў Менску. 
Формула прадстаўніцтва Беларусі 
ў Еўранэсьце можа быць абвеш-
чаная да сярэдзіны сакавіка: "Па-
першае, я думаю, што да сярэдзіны 
сакавіка будзем намагацца з боку 
Еўрапарламенту, каб і афіцыйныя 
прадстаўнікі гэтага не зусім прыз-
нанага ці непрызнанага парламен-
ту ўдзельнічалі. А па-другое, маг-
чымыя формулы "10" ці можа на-
ват "0 плюс 5". Маючы на ўвазе, 
што гэтыя крэслы для афіцыйных 
прадстаўнікоў былі б не занятыя, 
магчыма, пэўны час даць адумац-
ца, а пяцёх прадстаўнікоў апазіцыі 
запрасіць. Такія формулы таксама 
магчымыя".

Магчымы варыянт – "0 плюс 5"
Еўрадэпутаты наведалі Беларусь

Менск, 16 лютага 2010 году.

– Увогуле, сітуацыя ў Віцебску 
дастаткова напружаная і пачалося 
гэта ад пачатку году, пасьля таго, як 
Сяргей Каваленка вывесіў нацыя-
нальны бел-чырвона-белы сьцяг на 
сьвяточнай навагодняй ёлцы. Пась-
ля гэтай падзеі мясцовыя сьпец   -
службы і праваахоўныя орга ны 
літаральна ашалелі: пачаліся бя-
сконцыя затрыманьні грамадзкіх 
актывістаў, далі ход справе Але-
га Сургана, якая была ўзбуджаная 
яшчэ ў мінулым годзе, а затым пры-
пыненая. Гэта дастаткова брыдкая 
справа, што тычыцца паводзінаў 
якраз прадстаўнікоў віцебскіх права-
ахоўных органаў. Нагадаю, што  А. 
Сургана затрымалі і моцна зьбілі 
за вы вешваньне нацыянальнага 
сьця гу, яго падвешвалі за кайданкі 
і зьбівалі, ужываючы пры гэтым 
катаваньні і гвалт. А тое, што ён 
нібыта падчас яго перавозкі, з 
кайданкамі за сьпінаю, лежачы 
на падлозе "казла", біўся гала-
вою аб дзьверы і ўкусіў міліцыянта 
за палец – дык гэта ж абсалютна 
непераканаўча. Нават сустрэчны 
зыск міліцыянты вылучылі толькі 
пасьля таго, як А. Сурган зьняў пабоі 
і была пададзеная скарга ў пракура-
туру на супрацьпраўныя дзеяньні 
работнікаў міліцыі. Тады яны за-
варушыліся, каб замяць  гвалт і 
катаваньні, што самі і ўчынялі, і 
падалі сустрэчны зыск. Трэба ска-
заць, што справа гэтая вельмі нагад-
вае справу іншага віцябляніна Сяр-
гея Парсюкевіча, які таксама быц-
цам напаў на міліцыянта ў менскім 
сьпецпрыёмніку на Акрэсьціна і быў 
пры гэтым моцна зьбіты. Мы пера-
кананыя, што і тут бачна жадань-
не ўладаў судамі і арыштамі зьбіць 
актыўнасьць прадстаўнікоў дэма-
кратычных колаў Віцебску, паста-
рацца запалохаць людзей, якія ма-
юць права на выказваньне сваёй 
думкі. А тое, што ў нас такім чынам 
забараняецца нацыянальны сьцяг, 
за гэта людзей прыцягваюць да 

    (Пачатак на стар. 3) адміністрацыйнай ці вось такім чы-
нам і да крымінальнай адказнасьці, 
гэта проста ганьба сёньняшнім 
беларускім уладам.

– Ці сьведчыць гэты перась-
лед пра тое, што Алег Сур-
ган пацярпеў з-за сваёй грама-
дзянскай пазіцыі і можна казаць 
пра чарговага палітвязьня на 
Беларусі?

– Я асабіста перакананы, што 
А.Сурган атрымаў свой тэрмін не за 
хуліганства, а менавіта за палітыку, 
што б там у міліцыі ні выдумлялі. 
Ён быў затрыманы за бел-чырвона-
белы сьцяг і жаданьне сьпісаць гэта 
 на хуліганства, на супраціў міліцыі – 
гэта ўсё неабгрунтавана і мае пэўны 
горкі трагікамічны прысмак. Я згад-
ваю навелу Чэхава, калі пасярод го-
раду сабачка ўкусіў Хрукіна за па-
лец і з-за гэтага ўзьнік вялікі скан-
дал. Сродкі, якія выкарыстоўваюцца 
зараз міліцыяй супраць грамадзкіх 
актывістаў, – непрыстойныя. Гэта 
спробы абвінаваціць у хуліганстве 
нават журналістаў, якія выконваюць 
свой прафесійны абавязак. Нядаўна 
мы пачулі прамыя пагрозы ў бок 
кіраўніка АГП Анатоля Лябедзькі, які 
быў затрыманы ў Валожыне і якому 
прыгразілі, што супраць яго таксама 
можа быць узбуджана крымінальная 
справа. Гэтыя факты складаюць не-
прывабную карціну. Праваабаронцы 
не пагаджаюцца з такой тактыкай 
сілавых структураў па навешваньні 
брудных ярлыкоў на грамадзкіх 
актывістаў, якія адно дабіваюцца 
сваіх грамадзянскіх і палітычных 
правоў, прычым легальнымі, мірнымі 
сродкамі.

– Спадар Алесь! Прадстаўнікі 
многіх беларускіх праваабарон-
чых арганізацыяў накірава лі 
за  прашэньні ў Міністэрства 
ўнутра  ных справаў, КДБ, іншым 
сілавым ведамствам з прапано-
вай прыняць удзел у перамовах 
па пытаньнях свабоды сходаў 
і забесьпячэньня правапарадку 
пры правядзеньні мірных сходаў. 

Чаго Вы хацелі дамагчыся ў 
выніку гэтых перамоваў?

– Сапраўды, у тэрміновым па-
радку прадстаўнікі розных права-
абарончых арганізацыяў сабраліся 
разам і прапанавалі кіраўніцтву 
Міністэрства ўнутраных справаў, 
КДБ, менскаму міліцэйскаму на-
чальству, а таксама дэпутатам, 
якія па ідэі павінны адказваць за 
гэтую праблематыку, сустрэцца на 
перамовах. Мне асабіста спадаба-
лася менавіта такая ідэя: не "кру-
глага стала", які звычайна ні да 
чаго не прыводзіць, не просьбаў, а 
менавіта – перамоваў.  Мы хацелі 
б выкласьці тыя прэтэнзіі, якія 
маем на сёньня да прадстаўнікоў 
праваахоўных органаў. Мы ба-
чым, што практыка ўжываньня 
катаваньняў, гвалту, непраўдзівых 
сфабрыкаваных паказаньняў з 
боку супрацоўнікаў міліцыі супраць 
грамадзкіх і палітычных актывістаў 
Беларусі ўваходзіць у паўсядзённы 
ўжытак. Я перакананы, што гэта не 
мясцовая ініцыятыва сяржантаў 
альбо прапаршчыкаў, што іх ад-
паведным чынам інструктуюць і 
скіроўваюць. Скаргі ад людзей, 
якіх зьбівалі АМАПаўцы падчас 
разгону акцыяў і затрыманьняў, 
мы накіроўваем у пракуратуру, 
але пракуратура фактычна пакры-
вае гэтыя злачынствы. Пры та-
кой сітуацыі кіраўніцтва ўнутраных 
справаў, сьпецслужбаў павінны за-
думацца пра тое, што яны робяць, 
і прыпыніць крыміналізацыю ма-
лодшага саставу праваахоўных 
органаў, які амаль што легальна 
зай маецца такімі бруднымі справа-
мі як зьбіцьцё, гвалт і катаваньні 
грамадзянаў, актывістаў грама-
дзянскай супольнасьці. У дадзеным 
выпадку даводзіцца канстатаваць, 
што беларуская міліцыя з органу, які 
павінен ахоўваць парадак, ахоўваць 
правы і свабоды грамадзянаў, па-
ступова ператвараецца ў карны 
орган, накіраваны на ахову безза-
коньня і ўседазволенась ці, орган, 
які сам бесцырымонна парушае 
і заканадаўства, і Канстытуцыю 
Беларусі.

Сустрэча з прадстаўнікамі сіла-
вых ведамстваў, на жаль, не адбы-
лася. З боку запрошаных не зьявіўся 
ні адзін чыноўнік, яны нават не пры-
слалі, вобразна кажучы, сяржан-
та з гумовым дручком. Ці пабаяліся, 
ці пасаромеліся, ня ведаю. Але 
тым ня меней, зараз праваабарон-
цы  падрыхтавалі афіцыйны зварот 
да шэрагу прадстаўнікоў сілавых 
міністэрстваў з прапановай сустрэц-
ца па вызначаных тэмах у любы 
зручны для іх час. А з другога боку 
мы безумоўна будзем максімальна 
прыцягваць да гэтых праблемаў ува-
гу міжнароднай супольнасьці, бо 
сёньняшняя сітуацыя супярэчыць 
падпісаным краінай міжнародным да-
мовам і пагадненьням і ў рамках ААН і 
АБСЕ, і ў рамках новай праграмы ЕС і 
Беларусі "Усходняе партнёрства".

"Міліцыя стала карным органам"

Алег СУРГАН.

У той час як прэзідэнт А. Лукашэн-
ка нарэшце даручыў распрацаваць 
праект закону аб альтэрнатыўнай 
службе, якая прадугледжаная Кан-
стытуцыяй краіны, супрацоўнікі ваен-
каматаў разам са сьледчымі працягва-
юць перасьлед прызыўнікоў, якія, на іх 
думку, ухіляюцца ад службы. 

Дастаткова нагадаць, што толькі за 
апошні час некалькі юнакоў панесьлі 
пакараньне за адмову служыць па рэ-
лігійных перакананьнях. Так, прызыў-
нік з Гомелю Яўген Якавенка быў пака-
раны штрафам у памеры 175 тысячаў 
рублёў. На падставе пратаколу гарад-
зкога ваенкамату яго абвінавацілі ў 
тым, што ён не зьявіўся 29 сьнежня 
без паважных прычынаў на "мера-
прыемствы прызыву". Аднак ніхто не 
бярэ ва ўлік, што ён напісаў некалькі 
заяваў з просьбаю накіраваць яго на 
альтэрнатыўную службу. 

1 лютага суд Менскага раёну 
абвінаваціў прызыўніка Івана Мі-
хайлава ва ўхіленьні ад службы 
і асудзіў да трох месяцаў арыш-
ту. Іван Міхайлаў настойваў на тым, 

19 лютага Менская абласная 
пракуратура даслала нясьвіжскаму 
настаўніку Алесю Язьвінскаму ад-
каз на ягоную скаргу на дзеяньні 
загадчыцы ўпраўленьня адукацыі 
Мінаблывыканкаму Таісы Данілевіч па-
ведамляе сайт nn. by. Нагадаем, што 15 
студзеня 2010 г. чыноўніца выклікала 
да сябе шасьцёх настаўнікаў з Мен-
скай вобласьці: настаўніцу гісторыі 
з Пухавіччыны Натальлю Ільініч, на-
стаўніка ангельскай мовы з Лагойш-
чыны Міколу Ляшчуна, настаўніка 
геаграфіі з Нясьвіжчыны Уладзіміра 
Парэйку, настаўніка фізкультуры з 
Вілейкі Сяргея Клімёнка, настаўніцу- 
дэфектолага з Любані Надзею Ага-
фонаву. Усе яны зьяўляюцца сябрамі 
апазіцыйных партыяў. Паводле словаў 
настаўнікаў, чыноўніца ў грубай форме 
запатрабавала ад іх або звольніцца, 
альбо сысьці з партыяў. А. Язьвінскі і 
Н. Ільініч зьвярнуліся ў пракуратуру.

У адказе з пракуратуры гаворыцца, 
што з тлумачэньняў самой Данілевіч, 
а таксама яе намесьнікаў Семенчу-
ка О. А. і Малец Л. Э. вынікае наступ-
нае: настаўнікаў насамрэч выклікалі ў 
абласное ўпраўленьне адукацыі, але 
падставай для размовы паслужыла 
недастатковая якасьць працы.

"Сапраўды пры гэтым выказваліся 
меркаваньні пра розныя палітычныя 
погляды суразмоўцаў. Аднак Данілевіч 
Т. І. не патрабавала ад Вас і іншых 
настаўнікаў і дэфектолага выхаду 
з партыі альбо звальненьня з пра-

каб яму далі магчымасьць прайсьці 
альтэрнатыўную службу па рэлігійных 
перакананьнях. 15 сьнежня 2009 
году Іван Міхайлаў быў арыштава-
ны і зьмешчаны ў сьледчы ізалятар 
у Жодзіна. Таксама ў Гомелі напры-
канцы мінулага году быў асуджаны 
за ўхіленьне ад вайсковай службы 
Зьміцер Смык, які падаў заяву на пра-
ходжаньне альтэрнатыўнай службы.

Верагодна, што будзе ўзбуджа-
ная чарговая крымінальная спра-
ва па   фак це ўхіленьня ад вайсковай 
служ  бы. На гэты раз у поле зроку 
сьледчых  патрапіў маладафронта-
вец з  Ба  ранавіч Пятро Рузаў. Яшчэ ў 
мінулым годзе супраць Рузава была 
ўзбуджаная крымінальная справа, і 
ён атрымаў два штрафы за тое, што 
не зьявіўся на медыцынскі агляд у 
ваенкамат у час, калі ён зна ходзіўся 
за межамі Беларусі. Пасьля гэтага 
ён прынёс у ваенкамат даведку, што 
зьяўляецца студэнтам, і справа ў пра-
куратуры супраць яго была спыненая. 
Але 18 лютага маці маладафронтаўца 
патэлефанаваў сьледчы баранавіцка-

га РАУС і паведаміў, што супраць Пя-
тра зноў распачата крымінальная 
справа за ўхіленьне ад вайсковай 
службы.  Аднак у гэты раз, апроч 
абвінавачаньня ва ўхіленьні ад ме-
ра прыемстваў прызыву яму яшчэ 
інкрымінуюць падробку дакументаў. 
У ваенкамаце палічылі, што давед-
ка,  выдадзеная Познаньскім уні-
вер сітэтам, падробленая. Сьледчы 
запатрабаваў неадкладнага вяртань-
ня П. Рузава ў Беларусь для дачы 
пісьмовых сьведчаньняў і пагражаў, 
што па наяўных дамоўленасьцях 
паміж Беларусьсю і Польшчаю ма-
ладафронтаў ца дэпартуюць.

Паралельна з гэтым робяцца 
спробы па ўзбуджэньні крымінальнай 
справы актывіста баранавіцкага Ма-
ладога Фронту стыпендыята прагра-
мы Каліноўскага, Былінскага Сямё-
на. Увесну 2009 году Сямёна таксама  
абвінавацілі ва ўхіленьні ад службы. 
У судзе яму далі штраф 1 750 000  бе-
ларускіх рублёў. А зараз з-за нявыпла-
ты ўзбуджаюць крымінальную справу. 

Для баранавіцкага каардыната-
ра Маладога Фронту, Ластавецкага 
Арцёма, стала ўжо звыклай справай 
хадзіць у ваенкамат па позвах па на-
думаных прычынах, такіх, напрыклад, 
як "прызыўная трывога".

Пакуль няма Закону – 
ёсьць крымінальны перасьлед

"А чаму нас адразу да міністра ня выклікалі?"
Парушэньняў заканадаўства з боку чыноўніцы, 
якая патрабавала ад настаўнікаў выйсьці з апазіцыйных партыяў, не знайшлі...

цы і не рабіла якіх-небудзь уладных 
распараджэньняў", – гаворыцца ў 
лісьце за подпісам в. а. пракурора 
Менскай вобласьці М. І. Пілінкевіча. 

З ліста вынікае, што парушэньняў 
заканадаўства з боку чыноўніцы ня 
знойдзена, а таму няма і падставаў 
для пракурорскага рэагаваньня на 
скаргу. Пры гэтым адзначаецца, што 
"з мэтай недапушчэньня парушэньня 
дзейнага заканадаўства і вырашэньня 
сітуацыі Данілевіч Т. І. была запроша-
ная ў пракуратуру Менскай вобласьці, 
дзе ёй растлумачылі канстытуцыйныя 
і працоўныя правы грамадзянаў, у тым 
ліку і на свабоду думкі і перакананьняў, 
а таксама правы грамадзянаў РБ на 
свабоду аб’яднаньняў у палітычныя 
партыі.

Вось як адказ з пракуратуры пра-
каментаваў настаўнік з Нясьвіжу 
Алесь Язьвінскі: "Напрыканцы лю-
тага я нарэшце атрымаў адказ на 
маю скаргу з абласной пракуратуры 
з нагоды неправамерных дзеяньняў 
кіраўніцы абласнога аддзелу адукацыі 
спадарыні Т. І.Данілевіч. Пракурорскі 
адказ мяне, мякка кажучы, вельмі 
зьдзівіў, паколькі пры разглядзе скаргі, 
як гэта выкладаецца на паперы, да 
ўвагі былі ўзятыя толькі тлумачэньні 
Данілевіч і двух яе намесьнікаў, якія 
прысутнічалі ў кабінеце падчас на-
шага візіту ў аблана. Зразумела, што 
могуць "сьведчыць" непасрэдныя пад-
началеныя на сваю начальніцу з рэ-

путацыяй "крутога" кіраўніка, але ня 
гэта галоўнае. Пасьля прачытаньня 
адказу абласнога органу па нагляд-
зе за законнасьцю ўзьнікае пытаньне 
– ці цікавяць пракурорскіх работнікаў 
факты, сьведчаньні і ці кіруецца праку-
ратура звычайнай чалавечай логікай 
і здаровым сэнсам? Ніякай крытыкі 
і аналізу не вытрымлівае само тлу-
мачэньне сп. Данілевіч, якая кажа, 
што нагодай выкліку настаўнікаў, 
якія ўсе як адзін зьяўляюцца сябрамі 
апазіцыйных партыяў, з розных раё-
наў вобласьці стала "недастатковая 
якасьць працы"?! Гэта як? У майго 
калегі Уладзіміра Парэйкі ня толькі 
няма заўвагаў па працы, але наадва-
рот, ёсьць толькі высокія дасягненьні 
яго вучняў на алімпіядах рознага 
ўзроўню. Вось каб яго выклікалі ды 
ўзнагародзілі, гэта было б цалкам 
лагічна. А вось як можна выклікаць 
на "размову" да абласнога начальніка 
настаўніка за нейкія недахопы ў 
школьнай працы, калі для гэтага на 
месцы ёсьць дырэктар і, як максімум, 
– раённы аддзел? А чаму адразу 
не да міністра адукацыі, за тое, што 
я, напрыклад, за 30 гадоў працы ў 
школе настаўнікам фізкультуры не 
падрыхтаваў ніводнага майстра спор-
ту? Абсурд ды і толькі.

Я ніколі не сыду са школы "по соб-
ственному желанию", бо ведаю, што 
дзеці ў школе чакаюць мяне і мой "да-
бравольны" сыход будзе здрадаю пе-
рад імі.


